[bookmark: _GoBack]ᓇᐃᓕᒋᐊᖅᓯᒪᔪᖅ ᐱᓕᕆᐊᖑᓂᐊᖅᑐᑦ - ᐃᒥᕐᒧᑦ ᓚᐃᓴᒻᒥᒃ ᓄᑕᖑᖅᑎᑦᓯᔪᒪᓂᖅ 
ᐃᓴᒃ/ᕼᐅᑦ
ᐅᔭᕋᒃᓴᐃᑦ ᐊᒻᒪ ᓴᕕᒃᓴᐃᑦ ᐱᓕᕆᕕᖓᑦ (MMG) ᐅᔭᕋᖕᓂᐊᖅᑎᑦ ᓇᖕᒥᓂᖃᖅᑐᑦ ᐃᓴᒃ ᐊᒻᒪ ᐃᓚᖓᓂᒃ ᕼᐅᑦ ᑯᖓᑕ ᓄᓇᖁᑎᖓᓐᓂᒃ.
ᐃᓴᒃ ᓄᓇᖁᑎᖓ ᑕᐃᔭᐅᑉᓗᓐᓂ ᓄᓇᕐᔪᐊᑉ ᐊᑕᓐᓂᑦ ᐅᓇᖅᑐᖅ ᐊᓂᕙᓪᓕᐊᓂᑯᖓ (VMS) ᐃᓕᖁᓯᖃᖅᑐᖅ ᓇᓂᓯᕕᐅᓯᒪᑉᓗᓐᓂ ᐅᔭᕋᖕᓂᒃ ᓄᑕᐅᖏᑐᓂᒃ, ᑭᓯᐊᓐᓂ ᐃᓗᓕᖃᖅᑐᖅ ᑲᓄᓴᖕᓂᒃ ᐊᒻᒪ ᔨᖕᓂᒃ. ᓄᓇᖁᑎᒋᔭᐅᔪᖅ ᐃᖓᓱᐃᓕᖓᔪᓂᒃ ᓇᓂᓯᕕᐅᓯᒪᕗᖅ ᐅᔭᕋᖕᓂᒃ ᓇᐸᖅᑎᕐᕕᐅᓯᒪᑉᓗᓐᓂᓗ. ᓄᓇ ᓇᓂᔭᐅᔪᖕᓇᖅᐳᖅ ᐅᖓᓯᖕᓂᖓ 300 ᑭᓚᒥᑐᔅ ᑲᓇᖕᓇᖓᓂ ᔨᐊᓗᓇᐃ, ᓄᓇᖓ ᑲᓇᑕᐅᑉ ᒐᕙᒪᖏᑕ ᐊᒻᒪ ᐃᓄᐃᑦ ᓄᓇᖁᑎᖏᓐᓂ ᐃᓂᖃᖅᑐᖅ. 
ᐃᓴᒃ ᑕᓯᖓᓯ ᓄᓇᖁᑎᖓ ᑎᑎᕋᖅᑕᐅᓯᒪᕗᖅ ᐊᒻᒪ ᖃᐅᔨᓴᖅᑕᐅᓯᒪᑉᓗᓐᓂᓗ ᐊᔨᖏᖏᑐᓄᑦ ᑎᒥᐅᔪᓄᑦ ᐅᑭᐅᓐᓂ 40-ᓂ ᐃᓗᐊᓐᓂ. ᐱᓕᕆᐊᖑᔪᑦ ᐊᕕᒃᓯᒪᔪᒻᒥ ᑎᑎᕋᖅᑕᐅᓯᒪᒐᓗᐊᕐᒪᑕ ᐱᖏᐊᕐᓗᓐᓂ 1960 ᐊᑐᖅᑎᓪᓗᒍ, ᖃᓇᓂᓯᕕᐅᓚᐅᕐᓂᖓ ᖃᐅᔨᒪᔭᐅᓕᓚᐅᖅᐳᖅ ᐊᑯᓐᓂᖓᓂ 1970 ᐅᑯᓄᖓ ᑎᒃᓴᔅ ᒍᕝ ᑯᓐᓄᑦ. ᑕᐃᒪᖓᑦ, ᐃᓴᒃ ᑕᓯᖓᓯ ᐱᓕᕆᖃᑎᖃᖅᓯᒪᖕᒪᑦ ᐃᓚᐅᔪᒪᔪᓂᒃ ᑎᒥᐅᔪᓐᓂᒃ, ᐅᑯᐊ ᐃᓚᐅᑉᓗᑎᒃ ᒥᓐᓄᕙ ᐊᒻᒪ ᐃᒻᓂᑦ ᓯᕗᓂᖓᓂ ᐃᓚᐅᒪᐅᕐᖢᑎᒃ ᕗᕝᑎᓐ ᐊᒻᒪ ᑎᒍᓯᓯᒪᑉᓗᑎᒃ (ᔨᓐᓂᕕᒃ, ᐊᔅ) ᑕᑉᑐᕝᑯᐊᒃ ᓯᕗᓕᓚᐅᕐᒪᓂᒃ ᐅᑯᓄᖓᐅᔭᕋᒃᓴᐃᑦ ᐊᒻᒪ ᓴᕕᒃᓴᐃᑦ ᐱᓕᕆᕕᖓᓄᑦ (MMG). 
ᐃᓴᒃ ᐅᖓᓯᒃᑐᒥᓯᐅᕐᓂᖓ ᐊᔪᕈᑎᖃᕐᒪᓪᓗ ᐱᕙᓪᓕᐊᓂᕐᒥᒃ ᐊᔪᕐᓇᕈᑎᖃᖅᐳᖅ ᐅᑭᐅᓐᓂ ᐊᑐᓚᐅᖅᓯᒪᔪᓐᓂ ᐊᒻᒪ ᓱᓕ ᐱᓕᕆᐊᖑᓯᒪᖏᑐᖅ ᐅᑉᓗᒥᒧᑦ ᓴᕕᒃᓴᖅᑕᖃᕋᓗᐊᖅᑎᓪᓗᒍ ᐱᐅᔪᓐᓂᒃ. 
ᐃᓱᒪᓯᒪᖕᒪᑕ ᐱᓕᕆᐊᖑᔪᖅ ᑲᔪᓯᓇᕙᕐᓂᖓᓂᒃ ᐱᕙᓪᓕᕈᑎᒃᓴᑦ ᑎᑭᓗᐊᖏᓇᔭᕐᓂᖓᓄᑦ ᒪᓐᓇᐅᔪᖅ, ᐅᔭᕋᒃᓴᐃᑦ ᐊᒻᒪ ᓴᕕᒃᓴᐃᑦ ᐱᓕᕆᕕᖓᑦ (MMG) ᐸᕐᓇᒃᓯᒪᖏᑐᖅ ᒪᓐᓇᐅᔪᖅ ᑲᔪᓯᓂᕐᒥᒃ ᐅᔭᕋᖕᓂᐊᕐᓂᕐᒥᒃ ᐃᓗᐊᓐᓂ ᐃᓴᒃ ᓄᓇᖁᑎᖓᓐᓂ. ᑭᓯᐊᓐᓂ ᐅᑭᐅᓐᓄᑦ ᓯᕗᓂᕐᒧᑦ ᐸᕐᓇᐅᑕᐅᔪᖅ ᐱᓕᕆᐊᕐᒧᑦ ᐃᓚᖃᕋᔭᕐᒪᑦ ᒥᐊᓂᕆᔭᐅᓂᖓᓄᑦ ᐊᕿᐅᒪᓂᖓᓄᓪᓗ, ᐅᔭᕋᒃᓴᐃᑦ ᐊᒻᒪ ᓴᕕᒃᓴᐃᑦ ᐱᓕᕆᕕᖓᑦ (MMG) ᐃᓱᒪᓕᐅᖅᓯᒪᕗᖅ ᒥᐊᓂᖅᓯᓂᕐᒥᒃ ᓇᓗᓇᐃᑯᑕᖓᓂᒃ “B” ᐃᒥᐅᑉ ᐃᓚᐃᓴᖓᓂᒃ ᓇᒻᒪᑎᐊᖅᑎᑦᓯᓂᕐᒥᒃ, ᐱᓕᕆᓱᐊᖅᑐᖃᖅᓯᒪᖕᒪᑦ ᕿᑎᕐᒥᐅᑦ ᐃᓄᐃᑦ ᑲᑐᔨᖃᑎᒋᓂᑦ ᐊᑐᕈᒪᑉᓗᑎᒃ ᓄᓇᒥᒃ ᐱᓕᕆᑉᕕᐅᓗᓐᓂ ᖃᐅᔨᓴᕐᓂᕐᒧᑦ ᑐᕋᖓᔪᒧᑦ ᒍᕆᔅ ᑕᕆᐅᖓᓂ ᐊᑉᖁᒻᒥᒃ ᓴᓇᓂᕐᒥᒃ.
ᐱᓕᕆᐊᖑᔪᖅ ᐃᓗᓕᖃᖅᑐᖅ 50 ᐃᖃᓇᐃᔭᖅᑎᓂᒃ ᐅ>ᓐᓂ ᕼᐊᒻ ᑕᓯᖓᓐᓂ, ᐅᖓᓯᖕᓂᖓ 5 ᑭᓚᒥᑐᔅ ᐃᓴᒃ ᑕᓯᖓᓂᑦ ᓇᓂᓯᓯᒪᕕᐅᔪᒻᒥ ᓄᓇᒻᒥ. ᐱᓕᕆᕕᐅᔪᖅ ᓄᓇᖁᑎᖓ ᐊᑕᓐᓂ ᓄᓇᐅᑉ ᐊᑐᖅᑐᐊᒐᐅᑉᓗᓂ ᕿᑎᕐᒥᐅᑦ ᐃᓄᐃᑦ ᑲᑐᔨᖃᑎᒋᓐᓂᑦ ᓄᓇ ᐃᓚᖓᓐᓂ ᐊᑐᖅᑐᐊᖅᑕᐅᔪᑉ ᐃᓄᐃᑦ ᓄᓇᖁᑎᖓᑕ CO-05. 
ᐃᒥᐅᑉ ᐊᑐᖅᑕᐅᓂᖓ ᑭᒡᓕᖃᖅᑎᑕᐅᓗᓐᓂ ᐊᑐᕆᐊᓕᖕᒧᑦ ᑭᓯᐊᓐᓂ ᐱᓕᕆᕕᖕᒧᑦ ᐊᒻᒪ ᐃᑯᑕᕐᓂᕐᒧᑦ ᐃᓚᖓ ᐊᑐᒐᐅᔪᖕᓇᕐᓗᓐᓂ. ᐃᒥᖃᖅᑎᑕᐅᓂᐊᖅᑐᑦ ᕼᐊᒻ ᑕᓯᖓᓐᓂᑦ, ᐅᑭᐅᓂ ᐊᒥᓱᓐᓂ ᐊᑐᖅᑕᐅᕙᓚᐅᖅᑐᖅ ᒪᑎᑕᐅᑎᖃᖅᑐᒧᑦ ᐃᒥᐅᑉ ᒥᓗᖃᕐᕕᖓᓄᑦ. ᐃᒥᐅᑉ ᐊᖏᓂᖓ ᐊᑐᒐᐅᓂᐊᖅᑐᖅ 5 m3/ᐅᑉᓗᑕᒪᑦ ᐱᓕᕆᑉᕕᒃ ᐊᒥᓱᓂᒃ ᐃᓄᖃᖅᑎᓪᓗᒍ. ᐃᒥᖅ ᐊᑐᒐᐅᓂᐊᖅᑐᖅ ᐃᑯᑕᕐᓂᕐᒧᑦ (ᐅᑉᓗᒥ ᑭᓯᐊᓂ ᐃᓱᒪᓕᐅᖅᑕᐅᓯᒪᖏᑐᖅ) ᐊᔨᖏᖏᓂᐊᖅᑐᕐᓗ ᐅᔭᕋᐃᑦ ᖃᓄᐃᓂᖏᓐᓄᑦ ᑭᓯᐊᓐᓂ ᐅᖓᑕᐅᓚᖏᑐᖅ 30 m3/ᐅᑉᓗᑕᒪᑦ ᐃᑯᑕᕐᒧᑦ ᐊᑕᐅᓯᕐᒧᑦ. ᐃᑯᑕᕈᑕᐅᓂᐊᖅᑐᑦ ᓂᕈᐊᖅᑕᐅᓚᐅᖅᐳᑦ ᐊᕙᑕᓂᓯᐅᕐᓂᐊᕐᒪᑕ ᐃᑯᑕᕐᕕᐅᑉ ᐊᒻᒪ ᐊᖏᓂᖏᑦ ᐃᑯᑕᖅᑕᐅᓂᐊᖅᑐᑦ ᐃᓱᒪᓕᐅᖅᑕᐅᓯᒪᑉᓗᑎᒃ ᐊᒃᑐᐃᓂᐊᕐᓂᖏᓐᓂᒃ ᐃᒥᕐᒥᒃ. 
ᐊᑕᑯᑦ ᐱᓕᕆᑉᕕᐅᔪᒻᒥ ᓇᓗᓇᐃᖅᑕᐅᓯᒪᓗᑎᒃ ᐊᕕᒃᑕᐅᓯᒪᓗᑎᒡᓗ, ᐅᓗᕆᐊᓇᓗᐊᖏᑐᑦ ᐊᑕᓐᓂ ᐊᕙᑎᓕᕆᔨᒃᑯᑦ ᒪᓕᒐᖏᓐᓂ ᖃᖓᑕᓱᒃᑯᑦ ᐊᒡᔭᖅᑕᐅᓗᑎᒃ ᔨᐊᓗᓇᐃᒧᑦ ᐊᖏᖅᑕᐅᓯᒪᔪᒧᑦ ᐊᓂᑕᐅᓂᐊᕐᒪᑕ ᐅᑯᓄᖓ KBL ᐊᕙᑎᓕᕆᓕᒃᑯᓐᓄᑦ. ᓱᕈᕐᓇᖅᑐᑦ ᐊᑕᑯᑦ ᐃᑭᑕᐅᓂᐊᖅᑐᑦ ᐅᖅᓱᐊᓗᒃᑐᖅᑐᒧᑦ ᐊᑕᑯᑦ ᐃᑯᐊᓚᒃᑎᑦᓯᔪᑎᖓᓐᓄᑦ. 
